
«Татарстан Республикасында шәһәр төзелеше эшчәнлеге турында» Татарстан Республикасы Законының 18 статьясына үзгәрешләр кертү хакында» Татарстан Республикасы закон проекты, «Россия Федерациясенең Шәһәр төзелеше кодексына һәм Россия Федерациясенең аерым закон актларына үзгәрешләр кертү турында» 2018 елның 3 августындагы 342-ФЗ номерлы Федераль законны (алга таба – Федераль закон) кабул итүгә бәйле рәвештә, федераль закондагы үзгәрешләргә туры китерү һәм актуальләштерү максатыннан эшләнгән. 
Үзгәрешләр шәһәр төзелеше турындагы законнарны камилләштерүгә юнәлдерелгән, аерым алганда,  территорияне планлаштыру буенча документларны килештерү процедуралары кертелгән: 
башкарма хакимиятнең урман мөнәсәбәтләре өлкәсендә контроль һәм күзәтчелек буенча функцияләрне гамәлгә ашыра торган федераль органы белән – территорияне планлаштыру буенча урман фонды җирләренә карата әзерләнгән документларны әзерләгәндә (линия объектларын урнаштыру планлаштырыла торган җир кишәрлекләрен урман фонды җирләре составыннан башка категориядәге җирләргә күчерү кирәк булган очракта);
аеруча саклана торган табигый территория алар карамагында булган дәүләт хакимиятенең башкарма органы яки җирле үзидарә органы белән - территорияне планлаштыру буенча аеруча саклана торган табигый территориягә карата әзерләнгән документларны әзерләгәндә;
автомобиль юлы хуҗасы белән – территорияне планлаштыру буенча автомобиль юлының юл буе полосасы чикләрендә капиталь төзелеш объекты урнаштыруны күздә тота торган документацияне әзерләгәндә.
Закон проекты белән тиешле үзгәрешләрне территорияләрне планлаштыру буенча документларн әзерләүне Татарстан Республикасы Министрлар Кабинеты карары нигезендә гамәлгә ашыра  һәм территорияләрне планлаштыру буенча документларны раслау турында карарлар кабул итү тәртибен җайга сала торган «Татарстан Республикасында шәһәр төзелеше турында» 2010 елның 25 декабрендәге 98-ТРЗ номерлы Татарстан Республикасы Законының 18 статьясына кертү тәкъдим ителә. 
 
